
Монгол Улсын Их Хурлын 2009 оны намрын ээлжит чуулганы Хууль зүйн болон Төсвийн байнгын хороодын 2009 оны 12 дугаар сарын 08-ны өдөр (Мягмар гараг)-ийн хамтарсан хуралдаан 10 цаг 05 минутад Төрийн ордны “А” танхимд эхлэв.


Хууль зүйн байнгын хорооны дарга, УИХ-ын гишүүн Б.Бат-Эрдэнэ ирц, хэлэлцэх асуудлыг танилцуулж, хуралдааныг даргалав.


Хууль зүйн байнгын хорооны хуралдаанд ирвэл зохих 20 гишүүнээс 11 гишүүн ирж,  55.5 хувийн ирцтэй байв. Үүнд:


Чөлөөтэй: Х.Баттулга, Э.Бат-Үүл, С.Баяр, Р.Гончигдорж, Х.Жекей, Д.Оюунхорол, Ч.Сайханбилэг, Ж.Энхбаяр.


Өвчтэй: Х.Тэмүүжин.


Төсвийн байнгын хорооны хуралдаанд ирвэл зохих 21 гишүүнээс 12 гишүүн ирж,  57.1 хувийн ирцтэй байв. Үүнд:


Чөлөөтэй: Д.Арвин, Х.Баделхан, Н.Батбаяр, С.Баярцогт, Л.Гантөмөр, Д.Ганхуяг, Д.Загджав, С.Оюун.


Өвчтэй: Ц.Даваасүрэн.


Өөрийн хөрөнгөөр гүйцэтгэн дараа төлөгдөх нөхцөлтэйгээр хэрэгжүүлэх хаягжилтын нэгдсэн тогтолцоо, иргэний ухаалаг үнэмлэх төслийн тухай УИХ-ын тогтоолын төсөл (анхны хэлэлцүүлэг)


Хэлэлцэж буй асуудалтай холбогдуулан УИХ-ын Тамгын газрын Эрх зүй, хууль тогтоомжийн хэлтсийн ахлах зөвлөх С.Доржханд, Хууль зүйн байнгын хорооны зөвлөх Б.Баасандорж, Төсвийн байнгын хорооны зөвлөх Ё.Мөнхбаатар, референт Ш.Чинбат нарын бүрэлдэхүүнтэй ажлын хэсэг байлцав.


Тогтоолын төсөлтэй холбогдуулан УИХ-ын гишүүн, МАХН-ын бүлгийн дэд дарга Д.Дондог УИХ дахь МАХН-ын бүлэг завсарлага авч байгааг мэдэгдэв.


Байнгын хорооны хамтарсан хуралдаан хойшлогдов.


Хуралдаан 10 цаг 08 минутад өндөрлөв.


Тэмдэглэлтэй танилцсан:


ХУУЛЬ ЗҮЙН БАЙНГЫН 


ХОРООНЫ ДАРГА  Б.БАТ-ЭРДЭНЭ


Тэмдэглэл хөтөлсөн

ХУРАЛДААНЫ ТЭМДЭГЛЭЛ 


ХӨТЛӨГЧ Д.ЭНЭБИШ

УИХ-ЫН 2009 ОНЫ НАМРЫН ЭЭЛЖИТ ЧУУЛГАНЫ ХУУЛЬ ЗҮЙН 

БОЛОН ТӨСВИЙН БАЙНГЫН ХОРООДЫН 12 ДУГААР САРЫН 08-НЫ 

ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 10 цаг 05 минутад эхлэв.


Б.Бат-Эрдэнэ: -Эрхэм гишүүдийн энэ өдрийн амгаланг айлтгая. Байнгын хорооны 2009 оны 12 дугаар сарын 8-ны өдрийн хамтарсан хуралдаан нээснийг мэдэгдье.


Байнгын хороодын хамтарсан хуралдаанаар хэлэлцэх асуудлыг танилцуулъя. Хэлэлцэх асуудал Өөрийн хөрөнгөөр гүйцэтгэн дараа төлөгдөх нөхцөлтэйгээр хэрэгжүүлэх хаягжилтын нэгдсэн тогтолцоо, иргэний ухаалаг үнэмлэх төслийн тухай УИХ-ын тогтоолын төслийн анхны хэлэлцүүлгийг хийж эхэлье.


Д.Дондог: -Санал байна.


Б.Бат-Эрдэнэ: -За Д.Дондог гишүүн.


Д.Дондог: -Баярлалаа. Өчигдөр МАХН-ын бүлэг хуралдаад эргэн төлөгдөх нөхцөлтэй хийгдэх гэж байгаа энэ иргэний ухаалаг үнэмлэхний талаар ярилцсан. Ингээд ярилцаад ер нь одоо Монгол Улсад иргэний бүртгэл мэдээллийг сайжруулах талаар тодорхой арга хэмжээнүүд авахаар ярилцсан. Үүнтэй холбогдуулаад 2 намын тохиролцсон гэрээнд бол Бүртгэл мэдээллийн хороо дэд хороо юм уу, түр хороо юм уу УИХ дээр байгуулж ажиллуулахаар ингэж тохиролцсон байдаг. Тэгээд энэнийхээ энэ хороогоо байгуулаад, мөн одоо иргэний ухаалаг үнэмлэхтэй холбоотой зарим нэгэн зүйлийг судалж тодруулах, бүлэгт танилцуулж байж анхны хэлэлцүүлэг хийх дээр саналаа илэрхийлэх нь зүйтэй гэсэн байр суурины үүднээс ажлын хэсэг байгуулагдсан. 


Ойрын өдрүүдэд энэ түр хороо байгуулагдана, энэ ажлын хэсэг ажиллана, эргээд энэ ажлын хэсгийн дүнг сонсож байгаад Байнгын хорооны хуралдаанд оролцох боломжтой учраас энэ удаагийн Байнгын хорооны хуралдаанаар энэ асуудлыг хэлэлцэхийг хойшлуулж өгөөч ээ гэсэн саналыг бүлгийн зүгээс тавьж байна.


Б.Бат-Эрдэнэ: -МАХН-ын бүлгээс энэ хэлэлцэж байгаа асуудлыг хойшлуулах ийм хүсэлт тавьж байгаа, завсарлага авч байгаа учраас өнөөдрийн Байнгын хороодын хамтарсан хуралдаанаар хэлэлцэх асуудлыг хойшлууллаа. Байнгын хороодын хамтарсан хуралдаан хаасныг мэдэгдье. Та бүхэнд баярлалаа. 


Д.Хаянхярваа: -Төсвийн байнгын хорооны хуралдаан маргааш өглөө 10.00 цагаас болсон гэж зарлаж байна.


Хуралдаан 10 цаг 08 минутад өндөрлөв.


Соронзон хальснаас хянаж буулгасан:


Хуралдааны тэмдэглэл хөтлөгч
 Д.Энэбиш

